
ATARIKO GOGOETA
Dokumentu honek euskararen egoera-

ren inguruan EH Bilduk egin duen gogoeta 
jasot zen du.

Gure errealitate soziolinguistikoari buruz 
eta dauzkagun datuez egin dit zakegun irakur-
ketak eta ñabardurak gorabehera, gure ustez, 
bistakoa da euskara nahikoa kinka estuan 
dagoela. Galerak bezala irabaziak ere badi-
tugula ukaezina da, baina ez gaude inondik 
ere etorkizuna bermatuta duten hizkunt zen 
mult zoan. Lainoak ezin gainetik kenduz 
gabilt za, ahaleginak ahalegin.

Eta euskara biziberrit zeko edo nor-
malizat zeko ahalegina ikaragarria izanagatik 
eta egindakoa aitort zeko inongo erreparorik 
gabe, badago nolabaiteko inpasean gaudelako 
susmo zabaldu samarra euskalgint zan eta 
beste zenbait espazio sozial eta politikotan. 
Inpasaren edo nolabaiteko geldialdiaren sus-
moa bezala, zabaldua ere badago jauzi bat 
eman behar delako ustea, urrat s argiak eta 
sendoak emateko beharra.

Horrek guztiak ahalegin handia eskatuko 
dio euskal gizarteari, euskalgint zaren eremu 
hut sera mugatu ez daitekeen ahalegina, hain 
zuzen ere. Ahalegin handi hori egiteko arra-
zoiak, bulkadak eta motibazioak askotarikoak 
izan litezke. Guk geuk, EH Bilduk alegia, Eus-
kal Herria nazio gisa ulert zen dugun neurrian, 
eta euskara bera gure nazioaren ezinbesteko 
osagait zat jot zen dugun neurrian, badugu hor 

arrazoi aski indart sua hizkunt zaren alde egi-
teko. Baina horretaz gain, euskara kohesiorako 
tresna ere irudit zen zaigu.

EUSKARA ZERTAN DEN. EGOERA 
DESKRIBAT ZEKO GAKO ETA 
GOGOETA BAT ZUK

Euskararen inguruko proposamen bat 
egiteko euskararen egoerari ere begiratu bat 
eman beharko diogu, ezinbestean, azkar eta arin 
bada ere. Hamaika ikerketa, azterlan, inkesta 
eta diagnostiko egin dira azken hamarkadotan, 
liburuak, artikuluak eta bestelakoak. Eskura 
daude horiek denak, euskararen egoera oroko-
rra nahiz xehea behat zen lagunt zen digutenak. 
Gure ikuspegitik funt sezkoak izan litezkeen 
gako bat zuk aipatuko ditugu.



47472~6. EUSKARA(Z) BIZIBERRITZEA: AURRERA BEGIRAKO GOGOETA. DAVID ANAUT & REBEKA UBERA

EUSKARA
Euskararen egoera oso labur azaldu 

beharko balit z, agian esan genezake azken 
hamarkadotan aurrera egin duela, baina etor-
kizuna kolokan izaten jarrait zen duela. Aurrera 
egin dugula esan liteke, bai, baina ez behar 
beste, eta ez eremu geografiko eta funt zional 
guztietan berdin. Ezagut zak nabarmen egin du 
aurrera zenbait lurraldetan, baina oso gut xi edo 
batere ez beste zenbaitetan, eta baita at zera ere 
bat zuetan. Euskaldunon tipologia ere nabarmen 
aldat zen ari da lurralde guztietan, eta euskaldu-
nok hizkunt zarekiko ditugun pert zepzioak eta 
bizipenak ere bai. Hizkunt zarekiko harremanak, 
hortaz, aldat zen ari dira, erabat zehaztuta eta 
argituta ez dagoen baina kontuan hartu beharko 
den modu eta norabide batean.

Eta ber gauza esan liteke erabileraz: 
aurrera zenbaitetan, eta berdint su edo at zera 
beste bat zuetan. Argiak eta ilunak, gazi eta 
gozo. Pozteko moduko datuak aurkituko ditugu 
ahalegin handiegirik egin beharrik gabe, baina 
baita erabilerak dituen langa nabarmen eta 
indart suak ere, baikorrenak ere ezin saihesteko 
modukoak.

Eta, ez dago esan beharrik, euskararen 
egoera heterogeneoa da oso Euskal Herria 
bere luze-zabalean hartuz gero. Egoera erabat 
ezberdinak ezagut zen ditugu gure 20.000 km 
karratu horietan, ia-ia t xuritik belt zerainoko 
aldea erakusten digutenak. Hori ere, jakina, 
kudeat zen jakin beharreko errealitatea da.

Gure ustez, euskararen normalizazioak 
daraman abiadura edo erritmoa motelegia da, 
esan genezake oraindik ere esku-frenoa jarrita 
gabilt zala berreskurapenaren prozesuan, lurral-
dearen edo espazio sozialaren arabera aldeak 
badiren arren.

Baina euskararen diagnostikoan botila 
erdi beteta edo erdi hut sik ote dagoen argit zea 
baino funt sezkoagoa izanen da, akaso, dator-
kigun etorkizunean, epe hurbil eta ertainean, 
euskararent zat funt sezkoak izanen diren 
erronkak eta agertokiak zein izanen diren 
ikustea. Diagnostikoak, zent zu horretan, gaur 
gaurkoaz jabet zen bai, baina lagundu beharko 
liguke, ahal den neurrian, etorriko den egoera 
zein izanen den ikusten, eta egoera horri aurre 
egiteko zer egoeratan gauden ant zematen. 

Galdera funt sezko bat zuk izanen ditugu 
ariketa prospektibo horretan: nola eta non 

gauzatuko dira nagusiki herritarren harreman-
sareak? Zein izanen dira hizkunt zen etorkizuna 
baldint zatuko duten funt zio sozial nagusiak? 
Zein izanen dira euskalduna euskaraz egitera 
eramanen duten arrazoiak? Nola eta noraino 
eraginen du euskal gizartearen egiturat ze eta 
antolat ze sozialak eta politikoak?

Pent sat zekoa da, eta are gehiago 
aldaketa sozialak gero eta bizkorrago eta 
gero eta azkarrago gertat zen diren garaiotan, 
euskararent zat agertoki berriak eta erronka 
berriak agertuko direla.

EUSKARAREN ALDEKO EKIMENA
Normalizazioa gizartearen osotasunetik 

etorriko da, etort zekotan. Ez dio horrek, jakina, 
euskalgint zari prozesu honetan duen zentral-
tasuna kenduko. Motor hori gabe, ez dugu eus-
kararen berreskurapenik ikusiko, bistan denez.

Bide luze eta emankorra egin du euska-
raren aldeko mugimendu sozialak, eta horren 
uzta egunero baliat zen ari gara hainbat modu 
eta formatutan, baina euskararen normaliza-
zioa nozit zen ari den nolabaiteko geldialdiaren 
eta gizartea bera nozit zen ari den aldaketa 
sakonen aurrean, paradigma aldaketaren eta 
berrit zearen ideia ere hedat zen ari da han eta 
hemen.

Egia da, nolanahi ere, paradigma aldaketa 
hori zer izan behar den inork ez duela zehazki 
marraztu, eta intuiziotik harago ez dirudi inon 
gehiegi zehaztu denik. Paradigma aldat zea, 
noski, diskurt soak edo euskalgint zaren egi-
turak berrit zea baino askoz gehiago izan 
beharko da. Erabilt zen ditugun ideia markoak, 

ARGIAK ETA ILUNAK, GAZI ETA GOZO. 
POZTEKO MODUKO DATUAK AURKITUKO 
DITUGU AHALEGIN HANDIEGIRIK 
EGIN BEHARRIK GABE, BAINA 
BAITA ERABILERAK DITUEN LANGA 
NABARMEN ETA INDART SUAK ERE, 
BAIKORRENAK ERE EZIN SAIHESTEKO 
MODUKOAK

kont zeptuak eta eskemak berrikustea, adibi-
dez, baita bitartekoak ere, hala beharko balit z. 
Hori zehaztea ez da EH Bilduri dagokion egi-
tekoa, baina indar politiko batek egin beharko 
lukeen neurrian, moduan eta espazioan, ekar-
penak, ideiak eta irit ziak errespetuz ent zunen 
ditugu, eta beharrezkoa balit z, geurea ere 
emanen genuke.

Paradigma berri hori etorriko den eta 
zer den asmat zen edo aurreikusten aritu gabe, 
euskararen aldeko ekimenari buruz -ekimen 
hori modu oso lausoan ulertuta- bizpahiru 
ideia aipatu nahiko genituzke.

Hasteko, euskara, bertako hizkunt za 
sustat zea, eta, zalant zarik gabe, herritarren 
hizkunt za eskubideen bermea, erakunde 
publikoen ardura da. Haien nahitaezko egite-
koa, ezinbestean erant zun beharrekoa. 

Erakunde publikoetan dugu euskara-
ren normalizazioaren hanka bat, eta horrekin 
batera, jakina, beste ezinbesteko eta funt sezko 
hanka dago: euskalgint za. Esanen dugun 
bakarra da ezinbesteko egitekoa duela, botere 
publikoek bezala, eta Euskal Herriak eta eus-
karak euskalgint za sendo, kohesionatu eta 
indart sua behar duela.

Eta, hori ere ez dago esan beharrik 
agian, ezinbestekoa izanen da, halaber, aipatu 
ditugun bi hanka horien arteko elkarlana eta 
lankidet za, nor bereari dagokion esparruan 
eta moduan, baina ahal den neurri guztian 
indarrak norabide berean jarrita, ahalegina 

optimizatuz eta batak bestearen bult zada 
baliatuz. Ildo horretan, gogoeta eta ekimena 
partekat zeko deia egin litekeela uste dugu, 
betiere norberaren autonomia erabat erres-
petatuz.

Betiere, funt sezkoa da ideia bat gogo-
rat zea, oso bistakoa dirudien arren: errealitatea 
nolat sukoa den badakigu, hamaika ikerketa eta 
azterlanen bidez deskribatuta daukagu eta, 
irakurketak irakurketa, nolabaiteko gut xieneko 
diagnosia adostu dezakegu. Errealitate hori 
azalduta, eta hauxe da bistakoa dela esan 
dugun ideia, errealitate hori aldatu beharra 
dago. Gaurko egoeratik beste agertoki batera 
joan nahi dugu, jauzi kuantitatibo eta kualita-
tibo bat egin, eta horrek ahalegin eta erabaki-
men handia eskat zen du, beste hainbat gauzaz 
gainera.

Izan ere, gaur den egunean, nazioar-
tean eta hemen, korronte nagusiak ez du 
euskararen alde jot zen: gizartearen inert ziak, 
hizkunt za nagusien eta gut xituen arteko indar 
erlazioek eta botere-harremanek, eta beste 
indar sozial, politiko eta ekonomiko bat zuek 
ez dute euskararen normalizazioaren alde joko. 
Esku-hart ze kont ziente, planifikatu, sendo eta 
argi bat egin ezean, nekez hurbilduko gara 
desiratutako agertokira. Ez dugu horrekin deus 
deskubritu, baina balio beza zerbait aktibatu 
beharra eta urrat s berriak eta sendoak egin 
beharra nabarment zeko.

Ez dago hut setik hasi beharrik, noski, 
asko egin da eta asko ikasi dugu. 

HELBURUAK
EH Bilduri dagokionez, aspaldi azalduta 

eta esana daukagu zein den gure helburua: 
Euskal Herri euskalduna nahi dugu, nagusiki 
eta normaltasunez euskaraz biziko dena, mun-
duan zehar beste herri edo komunitate bat zuk 
bizi diren modu beret suan, eta herritar eus-
kaldun eleanit zak bertan. Gaurko errealitateaz 
oso kont ziente gara, eta badakigu gisako hel-
buru bat ez dela egun batetik bestera etorriko, 
baina hori da Ipart zat hart zen duguna, mun-
duko hiztun talde orok izan lezakeen aspirazio 
legitimoa eta, hori ere esan beharko da, zaila 
bai akaso, baina ez ezinezkoa.

Helburu orokor eta Ipar horreta-
tik pixka bat hurbilago etorrita, euskararen 

GAURKO EGOERATIK BESTE AGERTOKI 
BATERA JOAN NAHI DUGU, JAUZI 
KUANTITATIBO ETA KUALITATIBO BAT 
EGIN, ETA HORREK AHALEGIN ETA 
ERABAKIMEN HANDIA ESKAT ZEN DU, 
BESTE HAINBAT GAUZAZ GAINERA

normalizazioa nola ulert zen dugun ere idat zi 
izan dugu beste inoiz, era honetan esate bate-
rako: 

“Euskararen normalizazioaz honako 
hau ulert zen dugu: Euskal Herriko herritar 
guztiont zat eguneroko arlo denetan euskara 
ohiko eta lehentasunezko hizkunt za izatea 
(…). Gure kasuan, euskararent zat lort zea Eus-
kal Herri osoan, espainierak eta frant sesak, 
bakoit zak bere estatuan duten berdinta-
sunezko estatusa eta parekotasunezko egoera 
eremu politikoan, juridikoan eta soziolinguis-
tikoan. Euskararen garapen osoarekin guztiok 
irabazten dugu, euskal hiztunok eta gai-
nont zeko hizkunt za komunitateek”.

HIZKUNT ZA-POLITIKAREN 
ARDAT ZAK ETA GAKOAK

Hizkunt za politika horretarako, eta baita 
etor litekeen hizkunt za politika berrirako ere, 
gako edo ildo nagusi bat zuk identifikat zea 
ariketa interesgarria eta are beharrezkoa izan 
liteke. Jarraian, horietako bat zuk ekart zen saia-
tuko gara, gaurko politikarako eta etorkizunera 
begirako balizko politika horretarako balia-
garri izan litezkeelakoan. Hurrenkerak, argitu 
dezagun, ez dauka aparteko esanahirik kasu 
honetan. Ez dira denak, jakina, baina hauek 
behint zat badira:

I.- Euskara ikasteko eta erabilt zeko 
aukerak eta arrazoiak:

Euskararen osasuna eta bizitasuna, etor-
kizunean orain bezala, hiztunen joko-zelaian 
jokatuko da, bistan denez. Hiztunek egin 
beharko dute beren hizkunt za-hautua hamaika 
aldiz egunero, eta euskararen aldeko hautua 
egin dezaten bilat zen du euskararen normali-
zaziorako ahaleginak.

Horretarako, ordea, bi baldint za beharko 
ditu: euskaraz egiteko aukera izan beharko 
du batetik, eta euskaraz egiteko arrazoia edo 
bulkada, bestetik. Horretaz gain, jakina, euska-
raz egiteko behar besteko gaitasuna.

Aukera hori, zenbaitetan, aukera nahikoa 
librea izan daiteke, hiztunak baldint zapen han-
dirik gabe egin ahalko duen hautua. Beste 
hainbatetan, berriz, aukera hori ez da hain 
librea izanen, eta gizarte-bizit za osat zen duten 
zenbait faktorek baldint zatuko dute. Aukera 

horiek, ez beti baina bai askotan, neurri batean 
gizartean ezart zen diren hizkunt za politiken 
araberakoak izanen dira zuzen-zuzenean. 
Administrazioarekiko harremanetan, esate 
baterako. Beste bat zuetan, ez zuzen-zuzenean 
agian, baina era bateko edo besteko hizkunt za 
politikek ere euskaraz egiteko aukerak gehiago 
edo gut xiago zabalduko dituzte. Lan-mun-
duan edo merkatarit za-arloan, adibidez.

Ezinbestekoa den baldint za horretan, 
hortaz, euskaraz egiteko aukera bermat zeko 
baldint zan, alegia, hizkunt za politikek eragin 
eta pisu handia izanen dute. Ondorioa nahikoa 
erraza da: euskara biziko bada, eta bereziki 
osasunt su biziko bada, erabilt zeko aukerak 
sortu, biderkatu eta errotuko dituen hizkunt za 
politika eraginkorra, integrala eta ausarta 
beharko da.

Eta behin aukera izanda, jakina, hiztunak 
euskararen aldeko hautu hori egiteko arrazoia 
edo bulkada izan behar du.

II.- Espazio hegemonikoak eta arnas-
guneak irabazi, daudenak indartu, eta elka-
rrekin josi:

Aldeak alde eta ñabardurak ñabardura, 
badago ildo, ikuspegi eta estrategia eus-
kalt zale ezberdinek ont zat ematen duten eta 
bat zen dituen ideia indart su bat: arnasguneak 
eta euskararen espazio hegemonikoak. Zabal-
tasunez ulertuta, euskara nagusi izanen den 
askotariko espazioez ari gara, herri euskaldu-
nez noski, baina baita bestelako espazio sozial 
edo funt zionalez ere, non euskararen ezagut za 
eta erabilera trinkoa izanen dugun.

Espazio horiek sort zea, indart zea, 
errot zea eta elkarrekin jostea emankorra eta 
koherentea izan daiteke euskararent zat propo-
sat zen den politika edo estrategia edozein dela 
ere. Ziur asko edozein ikuspegi euskalt zale-
rekin uztar daiteke neke handirik gabe, eta 
hizkunt zari eusteko erronkan lagungarri iza-
teaz gainera, euskara sendotu eta zabalt zeko 
ere bide eraginkor eta emankorra izan liteke.

III.- Erakunde publikoen eta euskal-
gint zaren arteko elkarlana:

Ebidentea dirudien horrek, hau da, 
erakunde publikoek eta euskalgint zak elkarla-
nean aritu beharra -eta baita gizarteko beste-
lako eragileak ere, erant siko genuke-, ez da beti 
horrela gertatu. Horren inguruan eginen diren 

irakurketak ez dira beti bat etorriko, espero 
litekeen moduan. Ez gara orain alde horiek 
azalt zen hasiko, baina gaia ekarriko dugu, 
besterik gabe, euskararen normalizazioaren 
mesederako elkarlan hori komenigarria eta are 
beharrezkoa dela azpimarrat zeko eta, horrekin 
batera, elkarlan horri ekiteko deia egiteko. 

IV.- Euskararen lurralde osoa aint zat 
hartuko duen hizkunt za politika:

Euskal Herrian errealitate eta egituraketa 
administratibo bat baino gehiago ditugu, bis-
tan da, baina euskara bat eta bakarra da, nor-
malizatu eta biziberritu nahi dugun hizkunt za 
bat eta bakarra da. Hamaika aldiz esana dugu 
errealitate soziolinguistiko hetereogeneoak 
hizkunt za politikaren aplikazioan isla izanen 
duela ezinbestean, baina hori bezain egia 
da euskararen normalizazioaren ikuspegitik 
aukerarik interesgarriena eta eraginkorrena 
euskararen lurralde osoa aint zat hartuko duen 
hizkunt za politika lit zatekeela, euskara bere 
lurralde osoan bult zat zeko eta sustat zeko 
estrategiak, ezagut zak, neurriak, baliabideak 
eta beste partekatuko lituzkeena eta ikuspegi 
orokor bat izanen lukeena, helburu gisa eus-
kara bere lurralde osoan biziberrit zea izaki. 
Ikuspegi, helburu eta irizpide politiko ezber-
dinak dituzten indar politikoek kudeat zen 
dituzte gaur egun Euskal Herriko eremu admi-
nistratibo ezberdinak, baina hori ezin da izan 
hizkunt za politika isolatu, loturarik gabeko eta 
zatikatuak egiteko ait zakia, badago bestela 
egiteko aukera ere.

V.- Hizkunt za politika normatibo hut sa 
izanen ez den zerbait, baina merkatu libre 
hut sean eta limurt ze-ariketa hut sean ere gel-
dituko ez dena:

Euskara biziberrituko duen hizkunt za 
politika ezin da izan lege, dekretu, orde-
nant za eta bestelako arauen bilduma hut sa. 
Hizkunt zaren ezagut za eta erabilera araubi-
dez erregulatuko dituen erabaki sorta baino 
gehiago behar du euskarak gizartearen luze-
zabalean ezagut za eta erabilera bizkortuko 
eta hedatuko badira. Herritarren at xikimen-
dua, herritarrak euskara ezagutu eta era-
bilt zera bult zatuko dituzten motibazioak eta 
arrazoiak ez dira soilik arau bidez etorriko, eta 
euskaraz jakitea eta euskaraz egiteak interes-
garri, asegarri eta motibagarri ere izan behar 
du, euskarak araua betet zea ez den beste 

zerbait eskaini behar dio hiztunari. Hala da, 
bistan denez, eta bestelako bulkada horiek 
sendot zea eta hedat zea ere mesedea edo, 
are gehiago, ezinbestekoa izanen da euska-
rarent zat.

Eta horrekin batera, halaber, esan beharko 
da euskararen auzia ezin dela hizkunt zen 
arteko merkatu librean ebazten ut zi, eta ezin 
dela nagusiki herritarrak limurt zeko ariketa 
hut sa balit z bezala planteatu. Hizkunt za poli-
tikak, eraginkorra izanen bada, alderdi nor-
matibo garrant zit su bat ere izan behar du. 
Legeak, dekretuak eta bestelako xedapenak 
beharko dira herritarron hizkunt za eskubideak 
bermat zeko, eta hizkunt za politika sustat zai-
leei ere marko egokia eskaint zeko.

VI.- Herri akordioa, adostasun soziala:

Erakunde Publikoen eta euskalgint zaren 
arteko elkarlanaz hit z egin dugu aurrerago. 
Zent zu beret suan, gizartean euskararen nor-
malizazioaren aldeko akordioa eta adosta-
sun soziala egotea ere mesederako izanen 
lit zateke, zalant zarik gabe, eta euskararen 
aldeko politikak nabarmen indartu lit zake 
adostasun horrek. Horren bila joan behar da, 
horrenbestez, behar den aldartearekin eta 
jarrera eraikit zailearekin.

Akordio eta adostasun behar horrek, 
jakina, ez du esan nahi euskararen aldeko 
ahaleginak euskararen normalizazioaren 
aurka daudenen onirit zia behar duenik, bes-
tela, kont sent suaren izenean, euskara dagoen 
tokitik mugitu nahi ez dutenek beto eskubi-
dea izanen bailukete, eta euskarak ibilbide 
eskasa ondorioz. Akordioa eta adostasuna 
hizkunt za biziberrit zeko asmoaren gainean 
eraiki beharko lit zateke, bestela alferrikakoa 
izanen lit zateke. Gauden atakatik atera, eta 
euskararen ezagut za eta erabilera hedat zeko 
borondateak, modu lausoan adierazita, egon 
beharko luke akordioaren eta adostasunaren 
oinarrian.

VII.- Plangint za estrategikoa, koordina-
zioa, baliabideak…:

Politika orok eta, horrenbestez, hizkunt za 
politika orok, alderdi teknikoa eta operatiboa 
ere izan behar du. Plangint za hizkunt za-poli-
tikarekin batera etorri behar den ezinbestekoa 
osagaia da, eta izaera estrategikoak plangint za 
horren ezinbesteko ezaugarria izan behar du.

Azkeneko hamarkadetan hizkunt zen 
eta euskararen inguruko ezagut za nabarmen 
handitu da eta, besteak beste, euskararen 
normalizaziorako beharrezkoa den ezagut za 
soziolinguistikoa ere askoz handiagoa da gaur 
egun. Hizkunt za plangint za estrategikoa egi-
teko oinarriak, beraz, sendoak dira Euskal 
Herrian, eta gaitasun teknikoa, akademikoa eta 
zientifikoa badago horretarako. Gaitasun hori 
bere osoan baliat zeko eta etekin guztia ate-
rat zeko erabaki politikoa besterik ez da behar.

Irizpide argiak eta erabakimena 
funt sezko osagaiak dira hizkunt za politika bat 
eraginkorra izanen bada, esan bezala, baina 
behar beste baliabide esleit zea ere ezinbes-
teko gertat zen da. Giza baliabideak, baliabide 
teknikoak, eta baliabide ekonomikoak besteak 
beste. Euskararen normalizazioari esleituko 
zaizkion baliabideek, hortaz, euskararen alde 
eginen den ahalegin eta apustu politikoaren 
eta sozialaren maila berekoak izan beharko 
lukete.

VIII.- Diskurt soa:

Diskurt soa, eta komunikazioa, oro har, 
askotariko politiken arrakastaren muinean ego-
ten da, zalant zarik gabe. Esan liteke nahi-
taez asmatu beharra dagoela diskurt soan eta 
komunikazioan, politika jakin bat arrakastaz 
gauzatu nahi baldin bada. Horretaz jabet zetik 
diskurt soarekiko erabateko liluran erort zera 
bada tarte bat, eta alderdi honetan ere neurria 
hart zen jakin behar da. Diskurt so eta komu-
nikazio onik gabe nekez lortuko da euskara 
biziberrit zeko neurriak guztiz emankorrak iza-
tea, baina ezin zaio diskurt soari normaliza-
zioaren arrakastaren zama osoa erant si edo 
esleitu. 

Honezkero ongi ikasia daukagu mezuak 
egokit zen jakin behar dela, eta solaskideare-
kin gut xieneko komunikazioa lort zeko, mamia 
ahaztu edo hustu beharrik izan gabe, moldee-
tan asmatu beharra dagoela. Gizarteak, eta 
pert sonak, garatuz doaz, jarrerak, sent sibilita-
teak, motibazioak eta bestelakoak ere bai. Hori 
ikusten jakin behar da, eta horri egokit zen ere 
bai.

IX.- Agertoki berriak:

Aldaketa sozialak garai batean baino 
azkarrago gertat zen dira, eta agian lehen 
baino zailago gertat zen da etorriko diren ager-
tokiak zein izanen diren aurreikustea. Agertoki 

sozialak, politikoak, kulturalak… Horiek denak 
aldatu eginen dira, zalant zarik gabe, eta zinez 
garrant zit sua izanen da aldaketa horiekiko 
erabat erne eta esna egotea, euskara agertoki 
horietan kokat zen asmat zea izanen baita etor-
kizunean izanen duen egoeraren eta estatusa-
ren gako nagusietako bat. Ingurua aztert zeko 
garaian zorroztasun handia eskatuko du horrek, 
baita irekitasuna eta eskemak berrit zeko behar 
besteko malgutasuna ere.


